Iago – Sut i fyw

Iago Pennod 3 adnodau 13-18      
Dau fath o ddoethineb.

Wyt ti’n meddwl dy fod yn ddoeth?  Sut wyt ti’n dangos hynny?  Sut mae Iago’n dweud y dylet ti ddangos hynny?  
· trwy’r ffordd wyt ti’n ymddwyn

· trwy “wneud daioni heb ymffrostio am y peth.” (adn 13)

Os oes ‘uchelgais hunanol’ ac ‘eiddigedd’ yn dy fywyd beth mae hynny yn ei ddweud amdanat? (adn14)  Beth yw’r pwynt i ti ddweud wrth bobl eraill am newid eu bywydau os nad yw’r newid i’w weld yn dy fywyd di?  
Pwy sy’n cael y sylw pennaf yn dy fywyd di?  Beth yw canlyniadau byw i ti dy hun?  O ble mae’r ‘ddoethineb’ ffug yma’n dod? (adn15) 

         “o’r diafol ei hun” meddai Iago.  

Ond darllena Iago 1:5 i weld o ble mae gwir ddoethineb yn dod.

Ble mae - eiddigedd ac uchelgais hunanol -   yn arwain?  
                                    (
              i anrhefn a phob math o ddrygioni. (Darllena 1 Corinthiaid 2:14-15)
Pa air sy’n disgrifio’r ddoethineb sy’n dod oddi wrth Dduw? (adn 17)

Beth mae Duw eisiau ei blannu yn dy fywyd di?    Hadau    

1     _______ heddwch          2   ________ der            3   ________iad
4    _________igrwydd          5   __________da        6  ddi________ 
7   di _____ .  Darllena  restr tebyg yn Galatiaid 5:19–22.

Sut fedri di  “hybu heddwch” yn lle hau hadau anrhefn? (adn 18) 

ADNOD I’W CHOFIO:

 “ ... meddyliwch bob amser am beth sy’n wir ac i’w edmygu – am beth 
sy’n iawn i’w wneud, yn bur, yn hardd, ac yn anrhydeddus ... 

a bydd y Duw sy’n rhoi heddwch i ni, gyda chi.” (Philipiaid 4:8)
Gweddi: Arglwydd mae gyda ti ddoethineb i’w roi i ni oddi uchod.  Arglwydd,  pan fo pawb o’n cwmpas yn ceisio eu lles eu hunan, gad i ni geisio dy ddoethineb di.  Gofynnwn hyn yn dy enw’n unig.  Amen 

